
					ఈ పుట ఆమోదించబడ్డది
 రసికజనమనోరంజనము

     గుప్పముల్ పల్లెలుఁ గుప్పవోపినయట్లు

                                కనువిందుగాఁగను గానఁబడఁగఁ

     జెఱువులుమడువులుఁ జిన్న యద్దపుబిళ్ళ

                                లట్లుచూడ్కికిఁ జాలనందగింప

     వేడ్కపడుచును నెడనెడ వింతలెల్ల

     నొండొరులతోడఁ జెప్పుకొంచొక్కచోట

     నూరిపఱగడ సింగార మొలుకుచున్న

     పూవుఁదోటలో నోక్క క్రొమ్మావిక్రింద.



సి. బవరిగడ్డమువాని బవడంబుఁ గ్రొత్త చెం

                                  దొవడంబుఁదెగడు కేల్దోయివాని

     తలిరిఁబాయమువాని వలఱేనినిండుక

                                  ల్వలఱేని నగియెడు చెలువువాని

     తళుకుఁజెక్కులవాని తేఁతులమీలమొ

                                   త్తమ్ములనగు కన్నుదంటవాని

     తేనెమాటలవాని తేఁటులఁగప్పుఱా

                                    తేటలనగుసిగతీరువాని



     చెలులతోడను ముచ్చటల్పలుపువాని

     కవ్వడినిజూచి యాసోయగంబునకును

     నెచ్చెరువునొందుచును గ్రిందికల్లడిగ్లి

     కంటిమాతనిఁ గన్నులకఱవుతీఱ.



సీ. దొరవేనిదొరమోవి దొండపండెన్న నే

                                      చెలుకలకొల్కిలోఁ దలఁపకుండు

     పుడమియేలికమేలి బుజము తూడులఁజెప్ప

                                       వేయంచయాన కన్నిడకయుండు

		 ఈ పేజీలో చివరి మార్పు 8 ఆగస్టు 2018న 21:39కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

